
Р Е Ц Е Н З И Ј А
НА РАКОПИСОТ СО НАСЛОВ “GRÜNDUNG DER UNABHÄNGIGEN 

REPUBLIK MAKEDONIEN INNENPOLITISCHE LAGE UND AUßENPOLITIK” 
ОД АВТОРИТЕ ВОНР. ПРОФ. Д-Р ДЕЈАН МАРОЛОВ, ПРАВЕН ФАКУЛТЕТ, 

УНИВЕРЗИТЕТ „ГОЦЕ ДЕЛЧЕВ“ ВО ШТИП И М-Р ОЛИВЕР МИТЕВ

Врз основа на одредбите од Статутот и Правилникот за единствените 
основи за остварување на издавачката дејност на Универзитет „Гоце Делчев“ 
во Штип, како и Одлуката бр. 1102-64/7 од 240. редовна седница на Наставно-
научниот совет нa Правен факултет одржана на ден 11.4.2024 година, избрана е 
Рецензентска комисија во состав:

1. Редовен. проф. д-р Страшко Стојановски, Правен Факултет при Универзитет 
„Гоце Делчев“ во Штип;

2. Вонр. проф. д-р Ана Никодиновска Крстевска, Правен Факултет при 
Универзитет „Гоце Делчев“ во Штип

за изготвување на извештај за приложениот ракопис.
По прегледот на ракописот, Комисијата до Наставно-научниот совет на 

Правен факултет го поднесува следниот

И З В Е Ш Т А Ј
  
 Општи податоци за ракописот: “GRÜNDUNG DER UNABHÄNGIGEN 

REPUBLIK MAKEDONIEN” со поднаслов “INNENPOLITISCHE LAGE UND 
AUßENPOLITIK” е интердисциплинарна монографија која може да се користи 
како извор на дополнителна литература при изработка на трудови од истражувачи 
на ниво на дипломски работи, магистерски трудови и докторски дисертации.

Податоци за обемот ракописот:  Ракописот се состои од 377 страници 
формат А5, 5 илустрации, пишуван во фонд Times New Roman, со големина на 
букви 12, со 159 библиографски единици. Ракописот, според обемот и содржината 
целосно е во согласност со одредбите од Правилникот за единствените основи за 
остварување на издавачката дејност на Универзитет „Гоце Делчев“ во Штип.

Податоци за постоење на сличен или ист наслов: На правниот факултет 
при Универзитет „Гоце Делчев“ во Штип е објавена монографија со наслов 
„Создавањето на независна Република Македонија, внатрешни состојби и 
надворешни предизвици“ на македонски јазик од истите автори во 2016 година. 
Новата монографија е превод на претходно објавената монографија, овојпат на 
германски јазик.

 Овој ракопис ќе може да се користи и да биде бесплатно достапен за 
студентите на Универзитет „Гоце Делчев“ во Штип.

Краток опис на содржината: Ракописот е сочинет од 4 основни поглавја 
вклучително и предговор, вовед, заклучок и користена литература.

Првото поглавје носи наслов “DER ZERFALL DER SFRJ”, односно 
„РАСПАЃАЊЕТО НА СФРЈ“ во превод на македонски јазик.

 Во ова поглавје авторите се обидуваат да ги лоцираат причините за 
распадот на СФРЈ. Во овој контекст се обработува Уставот на СФРЈ од 1974 година 
и неговото влијание врз трансформацијата на федерацијата. Особено внимание се 



УНИВЕРЗИТЕТСКИ БИЛТЕН

68

посветува на постоечките внатрешни превирања кои стануваат се поочигледни по 
смртта на доживотниот претседател Јосип Броз Тито. Во овој дел се обработуваат 
и распаѓањето на федералните тела и органи што, пак, неминовно водеше и кон 
распад на самата федерација. Конечно, се обработуваат и определени теории на 
заговор во контекст на нивната (не)издржаност како причини за распадот на 
Југославија.

Второто поглавје носи наслов “UNABHÄNGIGKEIT DER REPUBLIK 
MAKEDONIEN”, односно „ОСАМОСТОЈУВАЊЕ НА РЕПУБЛИКА 
МАКЕДОНИЈА“ во превод на македонски јазик.

 Во овој дел авторите прават обид да го прикажат целокупниот процес на 
осамостојување кој имаше за цел создавање на независна држава. Како елементи 
на овој процес се обработуваат и првите повеќепартиски избори, Декларацијата 
за независност како и Одлуката за референдум. Преку поделба на безбедносните 
ризици на внатрешни и надворешни, авторите ги анализираат главните закани по 
процесот на создавањето на новата независна држава.

Третото поглавје носи наслов “INTERNATIONALE ANERKENNUNG DER 
REPUBLIK MAKEDONIEN”, односно „МЕЃУНАРОДНОТО ПРИЗНАВАЊЕ НА 
РЕПУБЛИКА МАКЕДОНИЈА“ преведено на македонски јазик.

 Овој дел е посветен на исклучително тешкиот и уникатен процес на 
признавање со кој се соочи младата македонска република. Акцентот се става 
на зачленувањето во ООН и спорот со соседна Грција. Во овој дел неминовно 
се обработува и македонската надворешна политика како и степенот на 
(не)успешност на справување со надворешно-политичките предизвици на 
македонската дипломатија. Станува збор за временска рамка од осамостојувањето 
до постигнувањето на времената спогодба со Грција од 1995 година.

Конечно, четвртото поглавје носи наслов “DIE BEZIEHUNGEN ZWISCHEN 
EU UND USA IM ZUSAMMENHANG MIT DER AUFLÖSUNG JUGOSLAWIENS 
UND IHRE POLITIK GEGENÜBER MAKEDONIEN”, односно „ОДНОСОТ НА ЕУ 
И САД КОН РАСПАДОТ НА ЈУГОСЛАВИЈА И НИВНИТЕ ПОЛИТИКИ КОН 
МАКЕДОНИЈА ВО ОВОЈ КОНТЕКСТ“ преведено на македонски јазик.

 Токму како што насловот на ова поглавје сугерира, во овој завршен дел 
се прави анализа на политиките на ЕУ и САД кон распаѓањето на СФРЈ. Секако, 
претходново се прави со акцент на нивното влијание врз Република Македонија. 
Конечно, следува заклучокот и користената литература.

ЗАКЛУЧОК
 
 Сметаме дека станува збор за квалитетна монографија која ќе им биде од 

помош на студентите и истражувачите од Правен Факултет, но и многу пошироко, 
особено за странските студенти со познавање на германски јазик како и студентите 
на размена кои доаѓаат преку Еразмус програмата. Исто така, сметаме дека 
ракописот ги задоволува критериумите за објавување и заради сето претходно 
даваме позитивна рецензија и предлог за објавување на ракописот.

РЕЦЕНЗЕНТИ
Д-р Страшко Стојановски, редовен професор,
Д-р Ана Никодиновска Крстевска, вонреден професор.


